1. A ka AKSK analiza, sinjalizime apo raporte të brendshme mbi rrezikun e rekrutimit të të miturve për veprimtari të paligjshme përmes platformave online (p.sh. lojëra si Roblox apo aplikacione komunikimi)? Nëse po, cilat janë gjetjet kryesore?
· AKSK monitoron dhe ndjek në mënyrë të vazhdueshme platformën “Raporto” për përmbajtje të paligjshme apo të papërshtatshme, ku ndër të tjera evidentohen edhe raste ku të miturit mund të ekspozohen ndaj rreziqeve në hapësirën online. Nga këto raportime është vënë re se platformat e komunikimit dhe lojërave online mund të shfrytëzohen për kontakt fillestar, manipulim dhe përfshirje graduale të të miturve në veprimtari të papërshtatshme ose të paligjshme.
2. Në cilësinë e CSIRT kombëtar, a ka trajtuar AKSK incidente apo raste të raportuara që lidhen me kontakte të dyshimta ndaj të miturve në platforma online? Nëse po, sa raste dhe si janë trajtuar? Cilat kanë qenë platformat?
· Në cilësinë e CSIRT kombëtar, AKSK trajton në mënyrë të vazhdueshme raportimet e ardhura përmes platformës “Raporto”, përfshirë edhe raste që lidhen me kontakte të dyshimta ndaj të miturve në hapësirën online. Gjatë vitit 2025 janë regjistruar gjithsej 235 raportime për përmbajtje të dëmshme online, të cilat reflektojnë një gamë të gjerë kërcënimesh që prekin fëmijët. Ndër fenomenet më të përhapura rezultojnë denigrimi i figurës (95 raste) dhe bullizmi kibernetik (47 raste), ndërsa janë evidentuar gjithashtu mashtrime (26 raste), shantazhime (15 raste) dhe kërcënime (9 raste), të cilat përbëjnë rreziqe serioze. Këto raste trajtohen dhe koordinohen me institucionet përkatëse.
3. Cilat janë indikatorët kryesorë të rrezikut që AKSK përdor për të identifikuar situata ku të miturit mund të rekrutohen ose zhvendosen nga platformat e lojërave drejt aplikacioneve të tjera (p.sh. Discord, WhatsApp)?
· AKSK mbështetet në një sërë indikatorësh rreziku për të identifikuar raste të mundshme të ekspozimit të të miturve, përfshirë tentativat për zhvendosje të komunikimit nga platformat e lojërave drejt aplikacioneve të tjera më private (si Discord apo WhatsApp). Ndër indikatorët kryesorë përfshihen kërkesat për komunikim jashtë platformës fillestare, përdorimi i gjuhës manipuluese apo miqësore në mënyrë të tepruar, kërkesa për ndarje të dhënave personale, si dhe tentativa për izolim të të miturit nga rrethi i tij social.
4. Çfarë mekanizmash konkretë ekzistojnë në Shqipëri për ndërhyrje teknike ose koordinim institucional (p.sh. raportim, kufizim aksesi, bllokim përmbajtjeje) kur identifikohen rreziqe ndaj të miturve online, dhe cili është roli specifik i AKSK në këto raste?
· AKSK bashkëpunon ngushtë me Policia e Shtetit për ndjekjen e rasteve, duke siguruar që çdo raportim të trajtohet dhe të ndiqet deri në zgjidhje.
5. Si funksionon bashkëpunimi i AKSK me institucionet e tjera (Policia e Shtetit, AKEP, MAS) në rastet që përfshijnë rrezik për të miturit në hapësirën kibernetike? A ekziston një protokoll i formalizuar ndërinstitucional?
· AKSK bashkëpunon ngushtë me të gjitha institucionet përkatëse në rastet që lidhen me rreziqe ndaj të miturve në hapësirën kibernetike. Konkretisht, për rastet e raportuara, AKSK koordinohet me Policinë e Shtetit, me AKEP për filtrimin dhe kufizimin e përmbajtjeve të papërshtatshme, si dhe me MAS për koordinimin e zhvillimit të aktiviteteve ndërgjegjësuese në shkolla.
6. A ka AKSK bashkëpunim operacional ose shkëmbim informacioni me platforma ndërkombëtare (p.sh. Roblox, Discord) për raportimin e incidenteve që përfshijnë të mitur, dhe cilat janë kufizimet praktike në këtë bashkëpunim (juridike apo teknike)?
[bookmark: _GoBack]AKSK bashkëpunon në mënyrë indirekte me platforma ndërkombëtare, përmes koordinimit me Policinë e Shtetit, e cila ka marrëveshje bashkëpunimi me këto platforma për raportimin dhe trajtimin e incidenteve që përfshijnë të mitur. Ky bashkëpunim mundëson ndjekjen e rasteve dhe shkëmbimin e informacionit në përputhje me kornizat ligjore dhe teknike ekzistuese, duke respektuar procedurat dhe kufizimet juridike të platformave ndërkombëtare.
